
				এই পাতাটির মুদ্রণ সংশোধন করা প্রয়োজন। 
অদ্ভুত-রামায়ণ ।
জনক নামেতে এক রাজর্ষিপ্রধান | যজ্ঞ করিবারে ইচ্ছা করি মতিমান । ধরণী কর্ষণ হেতু লাঞ্জল লইয়া। চলিলেন রাজঋষি সত্বর হইয়া । স্বর্ণের লাঙ্গল করে জনকরাজন। যজ্ঞের কারণে ধরা করেন কর্ষণ । পরম সুন্দরী এক কন্যা আচম্বিতে । সমুখিত হইলেন লাঙ্গলের সীতে । কমলবদনী ফুল্ল কমলনয়নী । তড়িত জড়িত বর্ণ হেমলতা জিনি । কন্যার জনম-মাত্র অমর ঈশ্বর। করিলেন পুষ্পবৃষ্টি কন্যার উপর । দেখিয়া আশ্চর্য্য কাণ্ড জনকরাজন । চিত্তপুত্তলিকা সম প্রায় অচেতন । দৈববাণী হৈল পরে জনকরাজনে । হে রাজনৃ এই কন্যা পাল সযতনে । জাজ্জ্বল্য সূর্য্যের সম, মহা তেজস্বিনী । সাবধানে কন্যাধনে পাল গিয়া মুনি । এ কন্যা হইতে হবে বংশের উদ্ধার । ত্রিজগত-হিতে এই কন্যা অবতার।
কিছু অমঙ্গল তব না হবে রাজনৃ।
কন্যা লয়ে কর তুমি যতনে পালন ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৬:৫৪টার সময়, ৩০ জুন ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

